
Аннотация

Мақолада олий таълим тизимида талабаларнинг мустақил таълим олишларини ҳамда ахборот-
технологик ва зарурий компетенцияларни ривожлантиришга қаратилган вазифалар
иатрофлича ёритилган.

Калит сўзлар

Tаълим, компетенция, ахборот муҳити, индивидуал, мустақил таълим, ташкил этиш, кўникма,
малака.

Кириш. Республикамиз тaълим муaccacaлapидa хорижий давлатлар тажрибалари асосида
талабаларнинг мустақил иш фаолияти, ўқув услубий таъминоти, янги ўқув технологияларини
таълим жараёнига жорий этиш, олий таълим муассасаларининг халқаро илмий таълим
муссасалари билан хамкорлик алоқалар ўрнатиши, ўқув жараёнига, халқаро таълим
стандартларига асосланган педагогик технологиялар ва ўқув услубий материалларни жорий
қилишнинг мъёрий асослари яратилди ва таълим муассасаларинингинфраструктуси
ривожлантирилди. “Ёшларни жисмонан соғлом, руҳан ва ақлан ривожлаган, ватанга содиқ,
қаътий ҳаётий нуқтаи назарга эга ёшларни тарбиялаш, демократик ислоҳотларни
чуқурлаштириш ва фуқаролик жамиятини ривожлантириш жараёнида уларнинг ижтимоий
фаоллигини ошириш” устуворвазифалар белгиланди. Нaтижaдa талабалapнинг мустақил иш
фаолиятигa бўлгaн қизиқишлapи opтиб, иқтиcoдиётнинг peaл ceктopигa мaлaкaли
paқoбaтбapдoш кaдpлap тaйёpлaшгa эpишиш имкониятлари кенгаяди.

Замонавий таълимнинг мақсади-мутахассис модели талабларига мос равишд
ашакллантириладиган билим,кўникма ва малакалар тизимидан таркиб топиб, у тегишли
таълим стандартларида ўз ифодасига эга бўлади. Бундан келиб чиққан ҳолда талаба мустақил
таълимининг, ундаги қуйидаги кўникма ва малакаларни таркиб топтиришнинг аҳамияти
ортиб бормоқда.

1.Мустақил таълим олишни режалаштиришга оид кўникма ва малакалар:

-мустақил фаолият юритишнинг индивидуал режасини тузиш;

-режа асосида мақсадли фаолият юритиш;

-ўз фаолиятини назорат қилиб,унга зарур тузатишлар киритиб бориш.

2. Илмий ва ўқув ахборотларида йўналиш олишга оид кўникма ва малакалари:

-илмий ва ўқув ахборотлари оқимига йўналиш топа билиш;

-янги ахборотларни мустақил таҳлил қилиш ва баҳолай олиш;

-ҳал этилиши лозим бўлган муаммо нуқтаи назаридан ахборот манбаларини қидириб топиш;

-олинаётган ахборотлар мазмунидаги янги ва истиқболли янгиликларни кўра олиш.

3. Библиографик ишларга оид кўникма ва малакалар:

-библиографик қўлланмалар ва каталоглардан тизимли равишда фойдаланиш;

-илмий, ўқув ва бошқа адабиётлар рўйхатини илмий библиография қоидалари асосида
юрита олиш.

4.Маърузаларни тўғри ва рационал эшитиш ва ўзлапггиришга оид кўникма ва малакалар:

-маърузалар мавзуси ва режасини, адабиётлар рўйхатини белгилаб олиш;

-баён қилинадиган ахборотларни тўфи қабул қилиш;

-асосий муаммо, ғоя ва хулосаларни ажрата олиш;

-асосий мазмунни ўз сўзлари билан қисқача ёзиб олиш;

-тўпланган ёзувларни қайта ишлаш, сақлаш ва улар мазмунини таълимий мақсадларда
қўллаб бориш.

5. Китоб билан ишлашга оид кўникма ва малакалари:

-китоб билан умумий ҳолатда танишиш, унинг муаллифи, мазмуни, хулосаси,
иллюстрациялари ҳамда аннотацияларини билиш;

-китоб мантиқий тузилмасини ажратиб олиш;

-ўрганилаётган матнни тўлақонли тушуниб олиш учун қўшимча кўлланмалар:

-луғат, инциклопедия, маълумотномалардан фойдалана олиш;

-ўқиб чиққан маълумотларни тезислар, конспектлар кўринишида қайд этиб бориш.

Олий таълим тизимида таҳсил олаётган талабаларнинг ўқув машғулотларини кузатиш
давомида шу нарса аниқландики, мустақил иш фаолиятини такомиллаштириш харакатга
ундовчи, онгли қизиқиш, ҳавас уйғотувчи куч бўлиб ҳисобланади. Онгли қизиқиш -мустақил
фаолиятнинг энг муҳим кўрсатгичи, юқори даражасидир. Бу эса дарс бераётган ўқитувчилар
маҳоратининг даражасига боғлиқлиги сабабли талабаларда у ёки бу фан ёхуд касб
мутахассислигига нисбатан қизиқиш шаклланади. Педагогик ва услубий адабиётларда
мустақил иш фаолиятининг қуйидаги белгилари ажратилади: дидактик, ташкилий,
психологик ва бошқалар. Шунинг учун мустақил иш фаолиятининг моҳиятини ўрганишда
турли йўналишлар: дидактик, ташкилий, психологик ва бошқалар пайдо бўлади.

Кўпчилик муаллифлар тадқиқот мақсадларига қараб, ушбу йўналишларнинг бир ёки
иккисини афзал кўради. Натижада “мустақил иш фаолияти” тушунчасини аниқлашда турли
ёндашувлар мавжуд эканлиги намоён бўлади.

Талабаларнинг мустақил иш фаолияти илмий ташкилоти - бу шахснинг фаолияти ва
мустақиллигини ривожлантириш бўйича чора-тадбирлар тизими ва фойдали маълумотларни
олиш учун рационал равишда (яъни, вақт ва куч сарфлашсиз) кўникмаларини ривожлантириш.
Аксарият ҳолларда махсус адабиётда талабаларнинг мустақил иш фаолияти тор маънода -
бир хил илмий иш сифатида тушунилади. Ўз-ўзини тарбиялаш -ўқув жараёнига параллел
равишда ўқиётган талабаларнинг ўзини ўзи тайёрлашидир. Талабаларнинг мажбурий
мустақил иш фаолияти ўз ифодасини уй вазифаси шаклида топади, уни ўз вақтида
бажариш учун мустақил иш фаолияти жадвалини тузиш, талабалар вақтининг бюджетини
ўрганиш ва ҳатто мустақил иш фаолияти кунини ажратиш тавсия этилади.

Талабаларнинг мустақил иш фаолиятини такомиллаштириш жараёнида у ёш
мутахассиснинг шахсий хусусиятлари сифатида фаолият ва мустақилликка эришади:

-у тез илмий ва техник тараққиёт шароитида илмий маълумотларга риоя қилишни ва
замонавий фан даражасида бўлишни ўрганади;

-унинг доимий равишда тўпланиши ва билимларини яхшилашга ички эҳтиёж бор;

-у турли манбалардан янги билимларни олиш учун вақт ва куч сарфлашнинг энг
самарали усулларини қўллайди.

Шундай қилиб, талабаларнинг мустақил ишини ташкил қилиш асосига, бизнинг назаримизда
компетентлик, фаолиятлилик, тизимли ёндашув қўйилиши керак. Мустақил ишни ташкил
қилишнинг ўзига хос хусусиятлари ҳужжатлар қоидалари, ҳозирги замон босқичида таълим
жараёнини ташкил қилишни тартибга солувчи таълим муассасалари фаолияти хусусиятидан
келиб чиқади. Талабаларнинг индивидуал имкониятларини ҳисобга олган ҳолда талабалар
мустақил ишининг турли шакл ва турларини қўллаш, олинган натижанинг аҳамиятлилигини
кўрсатиш, мустақил ишга мотивацияни оширишга, топшириқларнинг муаммоли ва фанлараро
ҳусусияти талабалар томонидан умумий ва касбий компетенцияларни эгаллашга хизмат
қилади.

